
ANALYSIS OF THE ESSENCE OF THE CONCEPT OF “SMART 
TECHNOLOGY" IN MODERN PEDAGOGICAL SCIENTIFIC 

RESEARCH

Abstract. The purpose of this article is a comprehensive overview of the 
concepts of Smart technologies and objects presented in it. Smart technologies are 
one of the main directions of modern technologies today. This is due to the fact 
that Smart technologies are increasingly penetrating into the modern world and 
have a significant positive impact on the quality of human life and socio-economic 
development in general. Manufacturers are also trying to make their products Smart 
for consumers and users. For example: smartphone, smart watch, smart home, Smart 
city. To conduct this review, focusing on scientific research related to the Internet of 
Things, which create the basis for smart technologies. After all, the use of the Internet 
of Things, which has led to the fact that they have become smarter by connecting 
devices and various sensors to the Internet, accessing big data. Smart technologies 
are actually implemented in a Smart city, a smart home, or things that a person 
wears. And the use of the Internet of Things has made the city, the house, and devices 
in general smarter. The article also describes the main components and features of 
a smart city in which smart technologies are implemented in practice. Recently, the 
study of intelligent technologies and the Internet of Things has also taken its place 
in the field of education. The issues of their teaching as separate subjects or together 
with other disciplines are studied. After all, when teaching them, it is very important 
to choose the right software and hardware, use effective methods and techniques.

Keywords: Smart technologies, Internet of Things(IoT), Smart city, Internet, 
education

ЗАМАНАУИ ПЕДАГОГИКАЛЫҚ ҒЫЛЫМИ ЗЕРТТЕУЛЕРДЕГІ 
"SMART-ТЕХНОЛОГИЯЛАР" ҰҒЫМЫНЫҢ МӘНІН ТАЛДАУ

Ділдабек А.Қ. ― корреспонденция үшін автор, Л.Н. Гумилев атындағы Еуразия ұлттық 
университетi, Информатика кафедрасының докторанты
E-mail: aakosh.enu@gmail.com. ORCID ID: https://orcid.org/0000-0001-9519-0481; 
Ермаганбетова М.А. ― Л.Н. Гумилев атындағы Еуразия ұлттық университетi, педагогика 
ғылымдарының кандидаты, доцент м.а.
E-mail: madinaerm@mail.ru. ORCID ID: https://orcid.org/0000-0002-8147-0383;
Тумышева А.А. ― магистр, аға оқытушы, Х. Досмұхаммедов атындағы Атырау университеті. 
Атырау, Қазақстан
E-mail: anar_ta86@mail.ru. ORCID ID: https://orcid.org/0000-0001-9866-3336. 

Аннотация. Бұл мақаланың мақсаты Smart технологиялар тұжырым-
дамаларына және оған берілген нысандарға жан-жақты шолу жасау. Smart 
технологиялар ― бүгінгі таңдағы заманауи технологиялардың негізгі 
бағыттарының бірі болып саналады. Себебі, Smart технологиялар қазіргі әлемге 
көбірек еніп, адамның өмір сүру сапасына және тұтастай алғанда әлеуметтік-
экономикалық дамуға айтарлықтай оң әсер етуде. Сондай-ақ, өндірушілер өз 
өнімдерін тұтынушылар мен қолданушыларға Smart етіп жасауға тырысуда. 
Мысалы: смартфон, Smart сағат, ақылды үй, ақылды қала. Бұл шолуды 
технологиялардың ақылды болуына негіз жасайтын Заттар интернетіне қатысты 
ғылыми зерттеулерге назар аудара отырып жүргізу. Өйткені, құрылғылар 
мен әр түрлі сенсорларды интернетке қосу, үлкен көлемдегі деректерге қол 
жеткізу арқылы олардың ақылды болуына себепші болған Заттар интернетінің 
қолданылуы. Smart технологияларды Ақылды қала, ақылды үй немесе адам 
киетін заттардан көре аламыз. Ал Заттар интернетіңің қолданылуы тұтастай 
қаланы, үйді, құрылғыларды ақылды етті. Сонымен қатар мақалада ақылды 
технологиялар іс жүзінде жүзеге асырылатын ақылды қаланың негізгі 
компоненттері мен ерекшеліктері  сипатталған. Соңғы уақыттарда Smart 
технологиялар мен Заттар интернетін оқыту білім саласында да өз орнын алуда. 
Оларды жеке пән ретінде немесе басқа пәндермен бірлесе оқыту мәселелері 
туындауда. Өйткені оларды оқыту кезінде пайдаланатын бағдарламалық 
және техникалық жасақтамаларды таңдау, тиімді әдіс-тәсілдерді қолдану өте 
маңызды.

Түйін сөздер: Smart технология, Заттар интернеті (IoT), Smart қала, 
Интернет, білім беру

АНАЛИЗ СУЩНОСТИ ПОНЯТИЯ “SMART ТЕХНОЛОГИИ” 
В СОВРЕМЕННЫХ ПЕДАГОГИЧЕСКИХ НАУЧНЫХ 

ИССЛЕДОВАНИЯХ

Аннотация. Целью этой статьи является всесторонний обзор концепций 
Smart-технологий и объектов, представленных в ней. Smart-технологии – одно 
из основных направлений современных технологий на сегодняшний день. Это 
связано с тем, что Smart-технологии все больше проникают в современный 
мир и оказывают существенное положительное влияние на качество жизни 
человека и социально-экономическое развитие в целом. Производители также 
пытаются сделать свою продукцию Smart для потребителей и пользователей. 
Например: смартфон, умные часы, умный дом, Умный город. Провести этот 
обзор, сосредоточившись на научных исследованиях, связанных с Интернетом 
вещей, которые создают основу для умных технологий. В конце концов, 
использование Интернета вещей, которое привело к тому, что они стали умнее, 
подключая устройства и различные датчики к интернету, получая доступ 
к большему объему данных. Smart-технологии на самом деле реализуется в 
Умном городе, умном доме или вещах, которые носит человек. А использование 
Интернета вещей сделало умнее город, дом, устройства в целом. Также в 
статье описаны основные компоненты и особенности умного города, в котором 
на практике реализуются умные технологии. В последнее время изучение 
интеллектуальных технологий и Интернета вещей также заняло свое место 
в сфере образования. Изучаются вопросы их преподавания как отдельных 
предметов или совместно с другими дисциплинами. Ведь при их обучении 
очень важно правильно выбирать программное и аппаратное обеспечение, 
использовать эффективные методы и приемы. В последнее время изучение 
интеллектуальных технологий и Интернета вещей также заняло свое место 
в сфере образования. Изучаются вопросы их преподавания как отдельных 
предметов или совместно с другими дисциплинами. Ведь при их обучении 
очень важно правильно выбирать программное и аппаратное обеспечение, 
использовать эффективные методы и приемы.

Ключевые слова: Smart-технологии, Интернет вещей(IoT), Smart город, 
Интернет, образование

Кіріспе
Smart-технологиялар мен жүйелер қазіргі заманғы ақпараттық-комму-

ни кациялық технологиялар саласындағы өте қарқынды дамып келе жатқан 
бағыттардың бірі болып табылады.  SMART технология элементтері ретінде 

қарастыруға болатын құрылғылардың саны жыл сайын артып келеді және 
өндірушілер өз өнімдерін Smart санатына жасауға тырысуда. Мысалға алар 
болсақ: Smart сағаттар мен смартфондар, Smart City концециясына сәйкес Smart 
house, Smart білім беру, Smart орта, Smart денсаулық сақтау, smart автотұрақ, 
автономды қосылған автомобильдер және т.б. 

Кембридждегі ағылшын тілінің сөздігі бойынша SMART сөзіне берген 
анықтамалар келесідей сипаттамаларды көрсетеді. SMART: «ақылды, тез 
ойлануға қабілетті немесе қиын жағдайларда ақылға қонымды ойлауға 
қабілетті / қиын жағдайларда ақылды әрекет етеді», «ақылды машина, және 
т. б. дербес жұмыс істей алатындай етіп жұмыс жасау үшін компьютерлерді 
пайдалану(АҚШ)», «таза, ұқыпты және стильді келбетке ие болу(Ұлыбритания)» 
деген анықтамалар берілген (Cambridge English Dictionary, 2020). Smart сөзіне 
ұсынылған түсініктемелерге сүйенсек жылдам арада ақпараттарға қол жеткізу, 
алмасу, басқару, өздігінен шешім қабылдау, үнемдеу қасиеттері арқылы 
нысандар ақылды бола бастайды.

Зeрттey материалдары мен әдістері
Мақала ақылды технологияларға, сенсорларға, Заттар интернеті мен 

ақылды технологиялар арасындағы байланыс, сонымен қатар оларды 
педагогикада қалай оқыту әдістерін қарастыруға бағытталған әдебиеттерге 
шолу жасауға негізделген. Әр түрлі әдебиеттерге шолу аясында  мәліметтер 
базасындағы ғылыми жарияланымдарға талдау жасалды, сараланды және 
талқыланды. Сондай-ақ, зерттеудің тағы бір мақсаты ақылды технологиялар 
туралы педагогикалық зерттеулерде не айтылғандығын зерделеу. Әдебиеттерге 
шолу қазіргі ақпарат көздерінде белгілі бір тақырыптарға жеке-жеке арналған 
көптеген шолулар бар екенін көрсетті. 

Теориялық негіздеме
К.Б. Ахилеш, Дитмар П.Ф. Меллердің «Smart Technologies: Scope and Appli-

cations» еңбегінде Smart технологияларды IoT, жасанды интеллект, робото тех-
ника, бұлтты есептеу, машиналық оқыту және үлкен деректермен біріге жұмыс 
жасау арқылы біздің өмірімізді "ақылды" ету үшін жасалынған деп қарас-
тырады (K.B. Akhilesh, Dietmar P.F, 2020). Аталған 1 суреттегі жеке бағыт тар-
дың барлығы бір-бірімен жұмыс жасау арқылы технологияларды smart етеді. 

1-сурет. Smart технологияларда қолданылатын салалар

Соңғы уақыттарда әр түрлі жүйелер мен орталарды, технологияларды, 
материалдар мен нысандарды, аппараттарды сипаттау үшін "интелектуалды" 
және "ақылды" сын есімдері жиі қолданылуда. Әдебиеттерге шолу жасайтын 
болсақ Smart технологияларға берілген анықтамаларды бірінші кестеден 
көруге болады:

Кесте 1 
Автор Ақылды технологияларға берілген анықтамалар

Элвуд 2008 
(Elwood, 
2008)  

"Сенсорларға, мәліметтер базасына және сымсыз қол жеткізуге мүмкіндік 
беретін технологиялар қоршаған ортадағы пайдаланушыларға бірлесіп 
қабылдауға, бейімдеуге және қамтамасыз етуге мүмкіндік береді. Мұндай 
ақылды технологиялар қазіргі уақытта қарт адамдарға арналған тұрғын 
үй жобаларында және білім беру орындарында сенсорлармен жұмыс және 
мұражайлардағы ақпараттық арналарда қолданылады" 

Зугби 2015 
(Zoughbi, 
2015)

"Қоршаған ортаға сәйкес мінез-құлықты автоматты түрде бейімдеуге және 
өзгертуге қабілетті технологиялар (барлық форматтағы физикалық және 
логикалық қосымшаларды қоса). Технологиялық сенсорлар арқылы заттарды 
сезінеді, талдау мен қорытынды жасау үшін мәліметтер береді, ережелер 
негізінде қорытынды жасайды. Сондай-ақ, ол өзін-өзі құру және өзін-өзі 
қамтамасыз ету қабілетімен өнімділікті арттыру, болжау, ойлау және одан әрі 
не істеу керектігі туралы ойлау үшін тәжірибені қолдана отырып үйренуге 
қабілетті".

Сан Мартин 
және т.б. (San 
Martin et al., 
2020),

"Аумақтар мен кәсіпорындарды басқаруды жақсарту үшін пайдаланылатын 
ақпараттық-коммуникациялық технологиялар. Үлкен деректер, бұлтты 
қызметтер, Заттар интернеті, соңғы пайдаланушыларға арналған Интернет 
қызметтері жүйесі, жасанды интеллектті қосқанда".

Ақылды технологиялардың анықтамаларының басым көпшілігі олар-
ды ақпараттық технологиялар мен жүйелермен байланыстырады. Әдеби 
дереккөздерддегі берілген сипаттамаларға шолу жасасақ ақылды техноло-
гияларға  шағын қозғалыс датчиктерінен бастап, қала бойынша бүкіл көше 
жарығын автоматтандыруға дейінгі кез келген басқа да құрылғылар жататады. 
Ақылды деп отырған нысандардың, жүйелердің барлығын бірдей деңгейде 
көруге болмайды, өйткені ақыл ойдың әртүрлі деңейі бар. Бұл жүйеде жазылған 
бағдарламаға және оны қолдану аясы мен іс-әрекеттің күрделілігіне байланысты 
деңгейленеді. Сол себепті де технологиялар мақсаттарына қарай түрлі деңгейде 
ақылды етіп жасалады. Тағы бір маңызды айырмашылық "автоматтандыру (іс-
әрекетті қамтымайтын)" және "автономия (әрекетті қамтитын) " терминдеріне 
қатысты. Мысалы: қарапайым және ақылды нысандарды қарастырарсақ. 
Ақылды нысандар автоматтандыруды көрсетеді, бірақ екі нысанның автономия 
деңгейі әр түрлі. Қарапайым нысандарға қарағанда ақылды нысандардың 
жауап беру мүмкіншілігі артығырақ болады.

"Ақылды технологиялар" термині өзін-өзі бақылау, талдау және есеп 
беру, интернет-желілерге қосыла алатын және басқа құрылғыларға немесе 
қашықтағы дерекқорларға қосыла алатын кез-келген құрылғыны сипаттайды. 
Бірақ құрылғының интернетке қосылуы немесе ақпаратты жібере және 
қабылдай алатыны оны ақылды етпейді. Технологиялардың ақылды болуының 

тағы бір маңызды себепшісі Заттар интернеті(IoT) және құралдарының 
қолданылуы. 

Заттар интернетінде(IoT) көптеген нысандар немесе "заттар" бар, олардың 
кейбіреулері зерттеулерде әртүрлі атауларға ие болуы мүмкін, мысалы, Smart 
құрылғылар, IoT құрылғылар, Smart заттар немесе Smart нысандар. Ақылды 
құрылғылар қарапайым сенсорлық түйіндерден бастап тұрмыстық техника 
мен смартфондарға дейін байланыс пен есептеуге қабілетті нысандар болып 
саналады. Стойкоска және Триодалиев өз зерттеулерінде Smart құрылғыларды 
заттар интернетіндегі объектілер ретінде қарастырады. Осы айтылғандарға 
сүйенсек Smart технологиялар мен Заттар инетернетіне қатысты зерттеулер 
немесе жобалар, жұмыстар  бір-бірімен байланысты болады.

Төменде көрсетілген 2 - кестеде Заттар интернетіне(IoT) қатысты кейбір 
танымал анықтамалар берілген:

Кесте 2
Автор Заттар интернеті

Краненбург Р.В,  2008. 
(Kranenburg, 2008)

физикалық және виртуалды "заттардың" идентификаторлары, 
физикалық атрибуттары және виртуалды тұлғалары бар және 
ақылды интерфейстерді қолданатын, сондай-ақ ақпараттық 
желіге кедергісіз кіретін стандартты және интероперабельді 
байланыс протоколдары негізінде өзін-өзі конфигурациялайтын 
мүмкіндіктері бар динамикалық ғаламдық желілік инфрақұрылым

Желілік кәсіпорын, RFID, 
микро және наножүйелер, 
2008. 
(Networked enterprise & 
RFID INFSO, 2008)

"Заттар интернеті (IoT) Интернетке кез-келген уақытта және 
кез-келген жерде қосылған заттардан тұрады . Техникалық 
тұрғыдан алғанда, ол сенсорлар мен құрылғыларды Интернетке 
стационарлық және сымсыз желілер арқылы қосылған күнделікті 
заттарға біріктіруден тұрады. Интернеттің барлық жерде бір 
уақытта болуы бұл технологияны жаппай енгізуге мүмкіндік 
береді. Олардың мөлшері мен құнын ескере отырып, сенсорлар 
үйлерге, жұмыс орындарына және қоғамдық орындарға оңай 
біріктіріледі. Осылайша, кез-келген нысанды қосуға болады және 
Интернет арқылы "өзін көрсете" алады. Сонымен қатар, IoT-да 
кез-келген объект деректер көзі бола алады . Бұл біздің бизнесті 
қалай жүргізетінімізді, мемлекеттік секторды басқаруды және 
миллиондаған адамдардың күнделікті өмірін өзгерте бастайды".

М. Фридеман и К. 
Флеркемайер
(Mattern and Floerkemeier, 
2010 )

"Заттар интернеті - бұл интернет нақты әлемге, оның ішінде 
күнделікті заттарға тарайтын көзқарас . Физикалық нысандар 
енді виртуалды әлемнен ажыратылмайды, бірақ оларды қашықтан 
басқаруға болады және олар Интернет қызметтеріне физикалық 
кіру нүктелері ретінде әрекет ете алады. Интернет заттары 
есептеулерді шынымен қарапайым етеді".

Заттар интернетінің негізгі мақсаты сенсорлар мен құрылғыларды 
интернетке байланыс жасау арқылы кез келген жерге шынайы уақыт ішінде 
деректерді жіберіп дұрыс шешім қабылдау. Заттар интернетінде қолданылатын 
өлшеу құрылғылары бір түйіннен екінші түйінге деректерді беру, тадау, жинау, 
алмасу үшін интернет желісін пайдаланады.

Дж. Хе, Дан Чиа-Тянь Ло, Ю. Се және Дж. Лартиг зерттеуерінде Заттар 

интернетін -сенсорлар, машиналар, автономды құрылғылар, дрондар, ақылды 
камералар және т .б. сияқты әртүрлі ақылды өзара байланысты құрылғыларды 
қамтиды деп жазады (He, Lo, Xie, & Lartigue, 2016).

Н. Шахид және С. Анея (Shahid and Aneja, 2017) IoT нысандар, әдетте, 
батареялардан немесе күн панельдерінен жұмыс істейтін, есептеу мүмкіндіктері 
бар, аты мен мекен-жайы бойынша анықталатын, өзара  байланыса алатын т.б. 
мүмкіндіктері бар құрылғылар реттінде қарастырған. Технологияларды жәй 
ғана ақылды деп айта алмаймыз, оларды ақылды ету үшін қандай да болмасын 
өзінің басқалардан ерекшеліктрі болу керек.

Ақылды құрылғыларды жабдықтау үшін қолданылған сенсорлар өлшеудің 
барлық түрлерін орындай алады: температура, үдеу, сәулелену, жарық 
қарқындылығы, ылғалдылық, қозғалыс, жүрек соғысы, қысым және т.б. 
Алынған сенсор деректерінің, қарым-қатынас пен оқытудың үйлесімі ақылды 
құрылғыларға белгілі бір дербестік береді,  олардың басқа құрылғыларға 
қарағанда өнімділігін арттырады.

Ақылды қала және Заттар интернеті бойынша (Ahmad, Paul & Rho, 2016; 
Gubbi et al., 2013; Arasteh еt al., 2016) М.М. Ратор, А. Ахмад, А. Пол, Дж. Губи, 
Р. Буя, С. Марусик, М. Паланисвами, С. Ро, Арастех Х., Хоссейннежад В., Лойя 
В., Томмазетти А., Тройзи О., Шафи-Хах М., Сиано П. және т.б. ғалымдар өз 
зерттеулерін жүргізген. Ақылды қала ұғымы кең ауқымды қосымшаларға ие 
және бұл жердегі әртүрлі нысандар арасындағы қатынасты көрсетуші Заттар 
интернеті. IoT бір жағынан  "Smart құрылыс", "Smart Денсаулық сақтау", 
"Smart Энергетика", "Smart білім", "Smart басқару", Smart қауіпсіздік жүйелері 
сияқты ақылды қала тұрғындарының өмірінің әртүрлі аспектілеріне әсер етеді. 
Екінші жағынан, ол саяси шешімдерге (энергияны үнемдеу, ластануды азайту 
және т.б.), қашықтан бақылау деңгейде маңызды рөл атқара алады. 

Көп жағдайларда SMART сөзі қолданылған нысандарда Заттар интернеті 
ұғымын да бірге естіп жатамыз, ал осы екі ұғым  көп жағдайда бірін-бірі 
толықтырып тұрады. Осыған  Smart City, Smart house концециясында Smart пен 
IoT-тың бірге жиі қолданылуы мысал бола алады. Smart City концециясында 
әрбір саланы ақылды ету және ол үшін ақылды технологияларды қолдану 
жоспарланған. Smart технологиялар іс жүзінде Ақылды қала, ақылды үй және 
адам киетін құрылғыларда жүзеге асырылады. 

Ақылды қала - бұл халық санының өсіп келе жатқанына байланысты 
туындаған мәселелерді шешу үшін барлық қалалық операцияларды 
оңтайландыруға, тұрақты даму мақсаттарына қол жеткізуге және азаматтардың 
өмір сүру сапасын жақсартуға көмектесетін интеграцияланған және 
автоматтандырылған ақпараттық және коммуникациялық технологияларды 
қолдана отырып шешетін инфрақұрылымдық құрылым.

Smart қалалар бірқатар негізгі технологияларға, соның ішінде интернет 
заттарына (IoT), смартфондарға, сенсорларға және жоғары жылдамдықты 
байланыс желілеріне сүйене отырып жұмыс жасайды.

Әр түрлі мақсаттаға сенсорларды, GPS сияқты спутниктік деректерді, 

коммуналдық көрсеткіштерді, есептегіштерді, камераларды және басқа да 
қосылған құрылғыларды пайдалану қалаларға үлкен масштабта кеңірек 
мәліметтер берді. Сондықтан IoT желісінің қолдануда үнемі жиналатын 
деректердің үлкен көлемін ескертулерге, ақпаратқа және әрекеттерге 
айналдыратын қосымшалар бар.

Ақылды қала жұмысының маңызды құрамдас бөлігі - қоғамдық пайдалану. 
Денсаулық сақтау, көлік немесе құтқару қызметтері сияқты қалалық функциялар 
енді жеке жеке жұмыс істемей,  бәрі бір-бірімен байланысты.

Ақылды қаладағы инфрақұрылымның элементтері барлық негізгі қалалық 
операцияларды қамтиды: сумен жабдықтау және электрмен жабдықтау 
(ақылды желілер), қалдықтарды жою және қайта өңдеу, санитария, ақылды 
жолдар және қоғамдық көлік, қол жетімді баспана, сенімді және жылдам 
Интернет, қызметтерді цифрландыру (электрондық басқару), тұрақты қоршаған 
орта, азаматтардың қауіпсіздігі мен қорғалуы, Денсаулық сақтау және білім 
беру қызметтері. Ақылды қаланың инфрақұрылымы оның қоғамдастығына 
энергияны бөлу, қоқыс жинауды оңтайландыру, жол кептелісін азайту және 
ауа сапасын жақсарту сияқты мәселелерді шешуге көмектеседі. Мысалы: 
жолдарға, көше шамдарына, бағдаршамдарға және автомобильдерге салынған 
сенсорлар мониторинг жүйелеріне жол кептелісін азайту арқылы нақты 
уақыттағы трафикке жауап беру үшін бағдаршамның жиілігі мен уақытын 
өзгертуге мүмкіндік беретін деректерді үнемі жібереді. Бұл сенсорлық 
желілер ауа сапасы, су ағыны, өрт немесе тіпті жабайы табиғат апаттары 
сияқты қоршаған орта жағдайларын дәл қадағалайды. Датчиктер сонымен 
қатар ғимараттар, жолдар, бөгеттер және көпірлер сияқты инфрақұрылымның 
құрылымдық жағдайын бақылауға мүмкіндік береді. Ақылды қоқыс жәшіктері 
деректерді қалдықтарды басқару компанияларына автоматты түрде жібереді 
және қоқысты алдын-ала жоспарланған кесте бойынша емес, қажет болған 
жағдайда шығаруды көздейді және т.б.

Қалалар ақылды болу үшін ең алдымен бір-біріне қосылған болуы керек, 
яғни үлкен көлемдегі ақпараттарды алып оны тарату керек. Қажетті сандық 
инфрақұрылымға сенсорлар мен деректерді жинайтын құрылғылар желісі, кең 
жолақты және сымсыз желілер, сондай-ақ деректерді сақтауға және бөлісуге 
болатын платформалар кіреді. Адамдар қосымшалардан деректерді кез-келген 
жерде беруді және алуды талап ететіндіктен, смартфондар маңызды компонент 
болып табылады.

Киюге болатын «ақылды» құрылғылар. Заттар интернетімен(IoT) байла-
нысты киуге арналған құрылғылар пікірталастардың ортасында. Жүрек соғу 
жиілігі, терлеу деңгейі, жүрген қадамы, қан қысымы, тіпті қан ағымындағы 
оттегі деңгейі сияқты күрделі биометриялық өлшеулерді ұсынатын денсаулық 
пен фитнеске бағытталған киілетін құрылғылар қол жетімді болды.

Ақылды сағаттар, жеңдер, сақиналар, бекітілген датчиктер арқылы 
алынбалы компоненттер қатарына жатқызылса, ақылды киім, жетек және 
терапевтік құрылғылар матаға салынған сенсорларды қолдану арқылы 

жасалады. Сондықтан да оларды киюге болатын электроника деп аталады.
Ақылды қала ішіндегі маңызды бөліктерінің бірі Smart білім беру. Ақылды 

технолоиялар білім беру процесінде де өз орнын табуда. Ақылды технологиялар 
мен Заттар интернетінің білім беруде қолданылуы (Singh et al., 2020; Abdel-
Basset, 2019). оқу орындарында өзгерістерге әсер етуі мүмкін. Білім саласында 
оларды қолданып қана қоймай Smart технологияларды оқыту  қазіргі таңда 
маңызды істердің бірі.

Зерттеу нәтижелері және талдау
Smart технологиялар, Заттар интернеті барлық салада өз орнын тапты, 

солардың бірі – педагогика саласында болып отыр, яғни  оқытуда. Қазіргі 
білім беру тәжірибесіне заттар интернеті мен ақылды заттарды енгізу кейбір 
ашық мәселелерге тереңірек назар аударуды қажет етеді: білім берудегі заттар 
интернетін жалпы пайдалану, және Ақылды технологиялар және заттар 
интернетін пән ретінде тиімді оқыту үшін маңызды әдіс-тәсілдерді әзірлеу, 
тапсырмаларды құрастыру.

Қазіргі уақытта ақылды құрылғыларды көптеген салалардағы адамдар 
пайдаланады, өйткені көптеген үй шаруашылықтары, компаниялар, 
қалалар, бизнес Smart құрылғылар мен инфрақұрылымды қолдайды. Smart 
технологияларды қолданып қана қоймай оларды ілгерілету және үнемі дамыту 
мазмұны мен оқытуға енгізу туралы мәселе туындауы мүмкін. Білім беруде 
ақылды технологияларды оқыту студенттердің танымдық қызметін тереңдетеді. 
Сондықтан оларды информатика бойынша оқу бағдарламаларына қосу 
маңызды. Оқытуда Smart технологиялар мен IoT құрылғыларын пайдаланудың 
мысалдары білім алу үшін үшін ең жиі қолданылатын Arduino, Raspberry 
Pi, Keystudio, Micro: bit және Arduino, Python т.б. бағдарламалау тілдері 
болып табылады (Jang et al., 2018). Осы техникалық және бағдарламалық 
жасақтамаларды Smart технологияларды оқыту кезінде қолдануға болады. 
Smart технологияларды білім беруде оқыту болашақ мамандардың ақылды 
технологиялардың жұмыс жасауын практика түрінде өз қолдарымен құруға 
олардың жұмыс істеу, деректерді алмасу, қауіпсіздікті қамтамасыз ету 
жолдарын тереңірек түсінуге әсерін тигізеді. Білім алушыларға өз бетінше 
және бірлесіп жұмыс істеуге мүмкіндік бере отырып мәселелерді анықтау мен 
шешуде өз құзыреттерін дамытуға көмектеседі

Қорытынды
Мақалада Smart технологияларға қатысты зерттеулер мен анықтамаларға 

шолу жасалды. Әдеби шолуда қарастырған анықтамалар мен түсініктерден 
Smart технологияларға нақты бір тұжырымдама берілмеген, бірақ  қоршаған 
ортанаң өзгеруіне байланысты жылдам әрекет етуін, бейімделгіштігін, интернет 
арқылы деректермен алмаса алуын, сенсорларды қолдануын, өздігінен шешім 
қабылдай алу сияқты ортақ қасиеттерінің болуымен сипаттайды. Орта немесе 
құрылғылар ақылды болу үшін бір ғана технология емес жасанды интелект, 
үлкен деректер, Заттар интернеті, робототехника және машиналық оқыту 
бағыттарының бірлесе жұмыс атқаруы заттар мен құрылғыларды ақылды етті. 

Технологияларды ақылды болуында Заттар инертетінің қолданылуы, ал оның 
негізгі архитектурасы сенсорлар мен құрылғыларды интернетке сымды және 
сымсыз байланыстыру арқылы үлкен деректерге нақты уақыт ішінде жеткізіп 
қажет болған жағдайда кері байланыс жасау. 

Технологияларға белгілі бір мақсат бойынша қолданған датчиктер өлшеудің 
кез келген түрін анықтайды, және мәліметтер Интернет арқылы жіберіледі. 
Алынған мәліметтер құрылғылардың көмегімен басқарылып, шешім қабылдау 
әрекеттері жүзеге асырылып, осылайша ақылды болады. Бұл құрылғылардың 
барлығын біріктіріп жұмыс істеуі Ақылды қала, ақылды үй, немесе адам киетін 
құрылғылардан практикалық түрде көрініс табады. Озық өлшеу және цифрлық 
технологиялардың қарқынды дамуына байланысты ақылды қалалар интернет 
заттары негізінде әртүрлі электрондық құрылғылармен жарақтандырылды, 
сондықтан олар бұрынғыға қарағанда ақылды бола бастады. 

Ақылды қала ішіндегі кішкентай заттан бастап бүкіл ақылды қаланың өзі 
сияқты үлкенге дейін Заттар интернеті құрылғыларымен жабдықталған. Сол 
қала ішіндегі әр бір зат немесе құрылғы жеке бір нысан болып саналады. Осы 
нысандардың қалай жұмыс істеуі және оны практикалық түрде оқытудың 
пәндік ерекшеліктері мен әдіс-тәсілдерін анықтау жұмыстың негізгі мақсаты 
болып отыр. Ал, осы ақылды технологияларды арнайы әдіс-тәсілдермен білім 
беруде оқыту білім алушылардың өз бетінше терең меңгеру мен көшбасшылық 
дағдыларды алуын, бұл өз кезегінде жаңа когнитивті нәтижелерге әкеледі деп 
сенеміз.

